
Puigortunngorneq pillugu pinaveersaartitsinermik suliniuteqarnissaq kiisalu puigor-

tunngorsimasut nunatsinni annertusiartuinnarnissaat peqqutigalugu, Naalakkersuisut 

pilersaarummik saqqummiinissaannik peqquneqarnissaannik Inatsisartut aalajangiiffi-

gisassaattut siunnersuut 
(Inatsisartunut ilaasortamit Olga P. Berthelsenimit, Inuit Ataqatigiit, saqqummiunneqartoq) 

 

pillugu 

 

 

Ilaqutariinnermut Ataatsimiititaliap 

 

ILASSUTITUT ISUMALIUTISSIISSUTAA 

 

Aalajangiiffigisassatut siunnersuutip aappassaaneerneqarnerani saqqummiunneqartoq 
 

 

Ilaqutariinnermut Ataatsimiititaliaq kingullermik suliarinninnermini ukuninnga inuttaqarpoq: 

 

Inatsisartunut ilaasortaq, Debora Kleist, Inuit Ataqatigiit  

Inatsisartunut ilaasortaq, Jane Petersen, Inuit Ataqatigiit 

Inatsisartunut ilaasortaq, Astrid Fleicher Rex, Demokraatit 

Inatsisartunut ilaasortaq, Ruth Heilmann, Siumut 

Inatsisartunut ilaasortaq, Knud Kristiansen, Atassut 

 

 

Siunnersuummut ilassutitut isumaliutissiissuteqarnermut tunuliaqutaasoq 

Siunnersuummik aappassaaneerineq ulloq 18. maj 2010-mi aallartinneqartoq Ilaqutariinner-

mut Ataatsimiititaliap UKA 2010-mut ilassutitut isumaliutissiissummik saqqummiussaqarnis-

saa siunertaralugu kaammattuineq tunngavigalugu unitsinneqarpoq, tamatumalu kingorna 

siunnersuummik aappassaaneerineq nanginneqassalluni.  

Ilassutitut isumaliutissiissusiornissamut tunngaviuvoq siunnersuummut tunngatillugu anner-

tunerusumik paasiniaanernik ingerlatsisoqarnissaa puigortunngortunullu ataatsimut pilersaa-

rutip taassumalu imarisaasa piffissalersornissaat pillugit naalakkersuinikkut isumaqatigiin-

niarnernik ingerlatsisoqarnissaa.  

 

Peqqissutsimut Naalakkersuisup Naalakkersuisut sinnerlugit aappassaaneerinermut akissute-

qarnermini nalunaarpoq isumaliutissiissutip imarisai innersuussutigalugit makku inassutigine-

qarsinnaasut:     

- Paasissutissanik katersisoqassasoq, puigortunngorneq pillugu nassuiaasiornissamut tunulia-

qutaasinnaasunik 

 

- Naalakkersuisoqarfiit akornanni suleqatigiissitaliortoqassasoq kommunit peqataaffigisaan-

nik, taakkulu inuit eqqartorneqartut nappaataannik suussusiliinissaq, katsorsaanissamik neqe-

roortarnissaq inuttullu ikiorneqartariaqartillugit suliniutissat pillugit iliuusissatut pilersaa-

rummik pingaarnersiukkamik siunnersuusiussasut. 

 

- Ilaqutariinnermut ataatsimiititaliap isumaliutissiissutaani siunnersuutit suliami tassani 

ilanngunneqassapput 

 

- Iliuusissatut pilersaarusiaq pingaarnersiugaq UPA 2013-imi Inatsisartunut 

saqqummiunneqassasoq. 

 

Puigortunngortut pillugit pilersaarutip ataatsimoortup qaqugu piareernissaanut piffissaliunne-

qartoq Naalakkersuisut akissuteqaamminni allassimasaat allannguutissatut siunnersuummut 8. 

maj 2010-mi Ilaqutariinnermut Ataatsimiititaliap isumaliutissiissummini saqqummiussaanut 

naapertuutinngilaq. Allannguutissatut siunnersuut taanna ima oqaasertaqarpoq:  

 

Allannguutissatut siunnersuut nr. 1 

 

Puigortunngorneq pillugu ungasinnerusoq isigalugu pilersaarummik ataatsimoortumik 

Inatsisartunut akuerisassanngorlugu kingusinnerpaamik UKA 2011-mi saqqummius-

seqqullugit Naalakkersuisut peqquneqarnissaannik aalajangiiffigisassatut siunnersuut.  

 

Allannguutissatut siunnersuummut atatillugu Ilaqutariinnermut Ataatsimiititaliap aamma o-

qaatigaa:  

  

Puiguttortunngortut pillugit pilersaarut makku pillugit piviusunngortinneqassaaq minner-

paamillu makkuninnga imaqassalluni: 

 

- Kommuninit susassaqartunillu allanit peqataaffigineqartumik naalakkersuisoqarfiit aki-

morlugit Naalakkersuisut suleqatigiissitaliaat puigortunngorneq pillugu ungasinnerusoq 

isigalugu pilersaarummik ataatsimoortumik tamatumani aningaasaqarnikkut tapiissutissat 

pillugit Naalakkersuisunut siunnersuusiussaaq. 

 

- Innuttaasut akornanni puigortunngornerup qanoq atugaatiginera suleqatigiissitaliap misis-

sussavaa. Tamatumani qaninnerusoq ungasinnerusorlu isigalugit. 

- Kalaallit Nunaanni innuttaasut akornanni puigortunngortut qanoq amerlatiginerat pillugu 

nalunaarsuineq puigortunngortut pillugit pilersaarummut ilanngunneqassaaq. 

-  

 

- Puigortunngorneq pillugu pilersaarut ilisimasanik piviusunik pissarsiarineqartunik naleq-

qussakkanillu tunngaveqassaaq. Tamatumani qaninnerusoq ungasinnerusorlu isigalugit. 

 

- Tamatuma kingorna puigortunngorneq pillugu pilersaarut inassuteqaatitaalu Inatsisartu-

nut suliarineqartussanngorlugit akuerineqartussanngorlugillu saqqummiunneqassapput.  

  

- Puigortunngorneq pillugu nunatsinni innuttaasunik, tassunga ilanngullugu peqqinnissa-

qarfimmi isumaginnittoqarfimmilu sulisunik qanigisaasunillu paasissutissiinissaq pillugu 

puigortunngorneq pillugu pilersaarut suliniutinik aalajangersimasunik imaqassaaq. Tas-

sunga atatillugu paasititsiniaanissaq isumaliutigineqassaaq. 

 

- Puigortunngorneq pinaveersaartinniarlugu suliniutissatut siunnersuutinik puigortunngor-

neq pillugu pilersaarut imaqassaaq. 

 

- Puigortunngortunik paasiniaaneq nappaammillu suussusersiniarneq qanoq qulakkeerne-

qarsinnaanersoq, aaqqissuunneqarsinnaanersoq ataqatigiissarneqarsinnaanersorlu pillugit 

siunnersuutinik puigortunngorneq pillugu pilersaarut imaqassaaq. 

 

- Innuttaasut akornanni puigortunngortut pillugit ilisimasanik Namminersorlutik Oqartus-

sat qanoq nukittorsaasinaanerat attassiinnarsinnaanerallu puigortunngorneq pillugu piler-

saarummi sammineqassaaq. 

 

- Puigortunngortunut immikkut angerlarsimaffinnik pilersitsisoqarsinnaanersoq imaluun-

niit angerlarsimaffinni pioreersuni puigortunngortunut immikkoortoqarfinnik (nakkutigi-

neqarluni immikkoortortanik) annertusaasoqarlunilu pilersitsisoqarsinnaanersoq pillugu 

sanaartugassanut siunnersuutinik tunngavilersukkanik puigortunngorneq pillugu pilersaa-

rutikkut saqqummiussisoqassaaq.   

 

- Ataatsimut isigalugu puigortunngortut isumagineqarnissaat paaqqutarinissaallu eqqarsaa-

tigalugu illutat nutarternissaannut ungasinnerusoq isigalugu siunnersuutit puigortunngor-

tut pillugit pilersaarummi sulissutigineqassapput. 

- Puigortunngorneq pillugu pilersaarut Namminersorlutik Oqartussani kommuninilu isu-

maginninnikkut peqqinnissakkullu anguniakkanut ilisimaneqartunut ataqatigiissaarneqas-

saaq. 

  

- Isumaginninnermik peqqinnissamillu ingerlatsivinni sulisunut suliniutinik aaqqissuussaa-

sunik piginnaasanillu ineriartuutaasunik naleqquttumik annertussusilinnik ilinniaqqiffiu-

sinnaasunillu qanoq ililluni ingerlatsisoqarsinnaaneranut siunnersuutinik puigortunngor-

neq pillugu pilersaarut imaqassaaq.  

 

- Puigortunngortut pillugit pilersaarut ilaqutariinnut siunnersuinermut tapersersuinermullu 

pilersaarutinik aammalu puigortunngorneq pillugu qanigisaasunut immikkut paasissutis-

siissutinik imaqasaaq.    

 

- Puigortunngorneq pillugu iliuuseqarnissamut pilersaarummik pingaarnersiukkamik unga-

sinnerusorlu isigalugu periusissamik puigortunngorneq pillugu pilersaarut imaqassaaq.  

 

- Pilersaarummut atatillugu aningaasaqarnikkut allaffissornikkullu kingunerisassat puigor-

tunngorneq pillugu pilersaarummi nassuiaatigineqassapput.  

 

- Puigortunngorneq pillugu pilersaarutip suliarineqarnerani suliniaqatigiiffiit susassaqartut 

sapinngisamik annertunerpaamik peqataatinneqassapput. Taakku tassaasinnaapput nap-

parsimasut peqatigiiffii periarfissaqassappallu qanigisaasut. 

 

Ilaqutariinnermut Ataatsimiititaliap siunnersuummik suliaqarnerata nanginnera.   

Siunnersuummik suliarinninnerup nanginnera makkuninnga imaqarpoq: 

 

Apeqqutit  

Ilaqutariinnermut Ataatsimiititaliap ulloq 22. juni 2010-mi siunnersuut pillugu Peqqissutsimut 

Naalakkersuisoq qulingiluanik apeqquteqarfigaa. 

29. juli 2010-mi ataatsimiititaliap apeqqutaanut Peqqissutsimut Naalakkersuisoq allakkatigut 

akissuteqarpoq. Akissuteqaatitut allakkiaq ataatsimiititaliap apeqqutaanik aamma imaqartoq 

29. juli 2010-meersoq isumaliutissiissummi matumani ilanngussatut A-tut ilanngunneqarpoq.  

 

Ataatsimiititaliap Naalakkersuisumik apersuinera 

Ataatsimiititaliap Naalakkersuisumik apersuinissaanut aggersaassut naapertorlugu Peqqissut-

simut Naalakkersuisoq ataatsimiititaliamit ulloq 24. september 2010-mi apersorneqarpoq, tak. 

ilanngussaq B.  

Ataatsimiititaliap Naalakkersuisumik apersuinerani  akissuteqaat 24. september 2010-meersoq 

ilanngunneqartoq Peqqissutsimut Naalakkersuisup Ilaqutariinnermut Ataatsimiititaliamut 

saqqummiuppaa, tak. ilanngussaq C. 

 

Ataatsimiititaliap Naalakkersuisumik apersuinerani Peqqissutsimut Naalakkersuisup makku-

ninnga oqaaseqarnera Ilaqutariinnermut Ataatsimiititaliamit immikkut maluginiarneqarpoq: 

 

- Puigortunngornerup qanoq atugaatigineranut tunngaviusumik paasissutissat, puigortun-

ngorneq pillugu qulaajaanermut tunngasut, puigortunngornermut tunngasumik suliniutit, 

puigortunngornermut tunngasumik ilinniartitaanikkut suliniutit il.il. pissarsiariniarlugit 

aallarniutitut sulineq puigortunngorneq pillugu kingusinnerpaamik UPA 2012-imi nalu-

naarusiornermik kinguneqarsinnaasoq. 

 

- Puigortunngornermut tunngasumik periusissaq aningaasaqarnikkut aqutsinikkullu kingu-

nerisassat qulaajaavigineqarnerannik imaqartoq UPA 2013-imi saqqummiunneqarsinnaa-

soq.  

 

- Suliap ingerlaqqinnissaanut aqutsisoqatigiinnik pilersitsinissaq pilersaarutaasoq. Aqutsi-

soqatigiit ima katitigaassasut: 

  

 Peqqissutsimut Naalakkersuisoqarfimmiit sinniisut marluk, aappa siulittaasuusussaq  

 Isumaginninnermut Naalakkersuisoqarfimmiit sinniisoq ataaseq 

 KANUKOKA-miit sinniisoq ataaseq 

 Peqqissutsimut Pinaveersaartitsinermullu Aqutsisoqarfimmiit sinniisoq ataaseq 

 IPIS-imiit sinniisoq ataaseq  

 Kommunini paaqqutarinninnermut immikkoortortaqarfimmiit sinniisoq ataaseq  

 

- Suliap ingerlanera pillugu qaammatit arfinilikkaarlugit ilisimatitsissummik Ilaqutariin-

nermut Ataatsimiititaliaq nassinneqartassasoq.  

  

- Puigortunngorneq pillugu misiliummik immikkut naleqqussakkamik aammalu Kalaallit 

Nunaanni puigortunngortut pillugit qulaajaassutissamik immikkut naleqqussakkamik su-

liaqartoqarnissaa siunertaavoq.   

 

KANUKOKA-mik ataatsimeeqateqarneq 

Kommunit puigortunngornermut tunngasumik suliniutaat innuttaasunullu puigortunngortunut 

iliuusaat pillugit ataatsimiinnermi KANUKOKA-p nassuiaateqarnissaa siunertaralugu ulloq 4. 

oktober 2010-mi ataatsimiinnissamut Ilaqutariinnermut Ataatsimiititaliamit KANOKUKA 

aggersarneqarpoq.  

 

Puigortunngorneq pillugu ataatsimoortumik ungasinnerusumullu isigisumik pilersaarut pisa-

riaqartinneqartoq aammalu puigortunngornermut puigortunngortunullu tunngatillugu kom-

munit assigiinngitsumik annertussusilimmik suliniuteqarlutillu iliuuseqartartut KANUKOKA-

p uppernarsarpaa. Kommunit pineqartumut tunngatillugu uninngaannanngitsut, puigortun-

ngornermulli aammalu puigortunngortunut tunngatillugu ajornartorsiutit sulissutigineqartut 

KANUKOKA-p erseqqissaatigaa.  

 

Aammattaaq puigortunngorneq pillugu ataatsimoortumik ungasinnerusumullu isigisumik pi-

lersaarut siunnersuutip aappassaaneerneqarnerani Ilaqutariinnermut Ataatsimiititaliap isuma-

liutissiissutaani immikkoortut erseqqissarneqartut ilanngullugit KANUKOKA annertuumik 

suleqataarusussuseqartoq  KANUKOKA-mik ataatsimeeqateqarnermi uppernarsarneqarpoq.  

 

Aammattaaq sulinerup ingerlateqqinnissaanut kommunini aningaasaqarniarnikkut ajornartor-

siuteqarneq isummerfigineqartariaqartoq, puigortunngornerli pillugu ataatsimoortumik unga-

sinnerusumullu isigisumik pilersaarummik suliaqarnermi kommunit KANUKOKA-lu pitsaa-

sumik kingunilimmillu peqataajumaartut KANUKOKA-p oqaatigaa.  

 

Siunnersuut pillugu Ilaqutariinnermut Ataatsimiititaliap ataatsimut isumaliutersuutaa 

Puigortunngorneq pillugu ungasinnerusumut isigisumik pilersaarutip piviusunngortinneqar-

nissaata ataatsimut sulissutigineqarnissaa Ilaqutariinnermut Ataatsimiititaliamit isumaqatigi-

neqarpoq. Taamaaliornikkut nunatsinni utoqqarnik isumaginninnerup ilaa patajaallisarneqaq-

qullugu siunissamullu qulakkeerunneqarsinnaaqqullugu. Puigortunngorneq pillugu ungasinne-

rusumut isigisumik pilersaarut isumaliutissiissummi 8. maj 2010-meersumi ataatsimiititalia-

mit oqaatigineqartunik ilassutitullu isumaliutissiissummi matumani uteqqinneqartunik min-

nerpaamik imaqassasoq Ilaqutariinnermut Ataatsimiititaliamit aamma isumaqatigiissutigine-

qarpoq. Siunnersuutaaqqaartumut allannguutissatut siunnersuuteqarnissaq pisariaqartoq Ilaqu-

tariinnermut Ataatsimiititaliamit aamma isumaqatigiissutigineqarpoq taamaalilluni puigortun-

ngornermut puigortunngortunullu suliniutit siunnersuutikkut tamakkiinerusumik siuarsaavigi-

neqarsinnaaqqullugit. Aammattaaq siunnersuummik siullermeerinerup, siunnersuuteqartup 

itisiliilluni tunngavilersuutaasa suliallu Ilaqutariinnermut Ataatsimiititaliami suliarineqaqqin-

nerata uppernarsarpaat puigortunngorneq pillugu ataatsimoortumik ungasinnerusumullu isigi-

sumut  pilersaarut tamanit kissaatigineqartoq. 

 

Ulloq 4. oktober 2010-mi ataatsimiititaliap Naalakkersuisumik apersuinerani Peqqissutsimut 

Naalakkersuisup oqariartuutai allannguutissatut siunnersuut nr. 1-p imarisaanut sanilliuk-

kaanni puigortunngorneq pillugu ataatsimut pilersaarutip qaqugu aallartinneqarnissaa pillugu 

piffissaliussat suli annertuumik assigiinngissuteqarput.   

 

Peqqissutsimut Naalakkersuisup oqariartuutai siunnersuutaaqqaartumut allannguutissatut 

siunnersuuteqarnikkut piviusunngortinneqassappata allannguutissatut siunnersuut nutaaq, 

allannguutissatut siunnersuut nr. 2 ima oqaasertaqartariaqassaaq:   

  

Allannguutissatut siunnersuut nr. 2 

 

Puigortunngorneq pillugu ungasinnerusoq isigalugu ataatsimoortumik pilersaarutin-

ngorlugu kingusinnerpaamik UPA 2013-imi saqqummiunneqartussamik puigortun-

ngorneq pillugu nassuiaammik Inatsisartunut kingusinnerpaamik UPA 2012-imi saq-

qummiussinissamik Naalakkersuisut peqquneqarnissaannik aalajangiiffigisassatut 

siunnersuut.   

 

Peqqissutsimut Naalakkersuisup nassuiaataa allannguutissatut siunnersuutip nr. 2-p imarisaa-

nut tassanilu piffissaliussinermut naapertuuttoq ataatsimiititaliap Naalakkersuisumik apersui-

nerani Ilaqutariinnermut Ataatsimiititaliamit pissarsiarineqarpoq.  

  

Ilaqutariinnermut Ataatsimiititaliami qanoq isumaqatigiittoqarpa. 

Ataatsimoortumik ungasinnerusorlu isigalugu puigortunngorneq pillugu pilersaarummik su-

liaqartoqarniarnera ataatsimiititaliap isumaqatigiittup tapersersuineranik siunnersuummik 

suliaqarneq inerneqarmat nuannersorujussuuvoq. Naak puigortunngortuutitta paaqqutarine-

qarnissaannut kommunit annertuumik suliaqaraluartut pineqartumut toraagaqarnerulluni  aaq-

qissuussaanerusumillu nuna tamakkerlugu tamakkiisumik sulisoqarnissaa siunnersuutikkut 

qulakkeerniarneqarpoq. Puigortunngortut pillugit pilersaarut innuttaasunut puigortunngor-

nermik eqqugaasunut atugassarititaasunut ungasinnerusoq isigalugu nukittorsaaqataassasoq 

qularutissaanngilluinnarpoq. Tamatuma saniatigut paaqqutarinniffinni isumassuiffinilu sulisut 

puigortunngorneq puigortunngortunullu sullissineq pillugit ilisimasaqarnerulersimasut puigor-

tunngortut qanigisaasa ilisimalissavaat. Sulisut puigortunngornermik puigortunngortunillu 

ulluinnarni suliallit siunnersuut manna aqqutigalugu puigortunngorneq puigortunngortunillu 

suliaqartarneq paaqqutarinnittarnerlu pillugit aaqqissuussanik ilinniaqqittarnissanik pikkoris-

sartarnissanillu neqeroorfigineqarsinnaalissapput. Pineqartumi pissutsit ullutsinnut naleqqus-

sarneqarnissaat pillugu Naalakkersuisut KANUKOKA-lu suleqatigiinnissamut piumassuse-

qarluarnerat Ilaqutariinnermut Ataatsimiititaliamit annertuumik nuannaarutigineqarpoq.  

Inassuteqaat 

Ataatsimiititaliami amerlanerussuteqartut Inuit Ataqatigiinneersut Demokraatineersul-

lu siunnersuut pillugu ima oqaaseqaateqassapput: 

Puigortunngortut pillugit ataatsimoorussamik pilersaarut kingusinnerpaamik UPA 2013-imi 

saqqummiunneqarnissaanut Naalakkersuisoq tamakkiisumik nassuiaateqartoq ataatsimiitita-

liami amerlanerussuteqartut isumaqarput. Siunnersuusiornerup ingerlateqqinnera ajornartor-

siutitaqanngitsumik ingerlanneqassappat puigortunngortarnermik ataatsimoorussamik piler-

saarut siusinnersukkut saqqummiunneqarsinnaanera mattunneqassanngitsoq amerlanerussute-

qartut neriuutigaat. Siunnersuutip ingerlateqqillugu suliarinerqarnera tamanut iluaqutaasumik 

peqqissaarullugu ingerlanneqarnissaa amerlanerussuteqartut kissaatigaat.      

    

Tamanna tunngavigalugu ataatsimiititaliami amerlanerussuteqartut qulaani allannguu-

tissatut siunnersuut nr. 2 una saqqummiutissavaat: 

 

Puigortunngortut pillugit nassuiaammik kingusinnerpaamik UPA 2012-imi Inatsisartu-

nut saqqummiussinissaat, puigortunngortut pillugit ataatsimoortumik ungasinnerusorlu 

isigalugu pilersaarummik kingusinnerpaamik UPA 2013-imi Naalakkersuisut Inatsisar-

tunut saqqummiussinissaat pillugu peqquneqarnissaannik aalajangiiffigisassatut siun-

nersuut.   

 

Amerlanerussuteqartut allannguutissatut siunnersuut nr. 2  akuersissutigineqassasoq 

inassutigineqarpoq. 

 

 

Ataatsimiititaliami ikinnerussuteqartut Siumumeersut Atassummeersullu siunnersuut 

pillugu ima oqaaseqaateqassapput: 

Puigortunngortut pillugit ataatsimoorussamik pilersaarut saqqummiunneqarnermininngarnit 

Peqqissutsimut Naalakkersuisumit annertunerusumik pingaartinneqarnerusariaqaraluartoq  

ataatsimiititaliami ikinnerussuteqartunit kissaatiginartinneqarnerugaluarpoq, taamaalilluni 

puigortunngortut pillugit ataatsimoorussamik pilersaarut UKA 2011-imi saqqummiunneqar-

sinnaaqqullugu. Ukiuni kingullerni utoqqaat illui arlallit Ilaqutariinnermut Ataatsimiititaliap 

takuniartarpai, puigortunngortullu utoqqaallu illuini najugaqartut allat aammalu sulisut ilaqu-

taasullu eqqarsaatigalugit pissutsit piaartumik pitsanngorsaavigineqarnissaannik pinasuartu-

mik pisariaqartitsisoqartoq, taamaattumillu puigortunngortut pillugit ataatsimoorussamik pi-

lersaarut UPA 2013-imut utaqqissunneqarnissaa sivisuallaarluni.     

 

Tamanna tunngavigalugu ataatsimiititaliami ikinnerussuteqartut allannguutissatut 

siunnersuut nr. 1, ima oqaasertaqartoq aalajangiusimaannarniarpaat: 



 
22. oktober 2010 

 
 

 
UKA 2010/30 

(UPA 2010/34) 

Puigortunngortut pillugit ataatsimoortumik ungasinnerusorlu isigalugu pilersaarummik 

Inatsisartuni akuerineqartussamik kingusinnerpaamik UPA 2011-imi Naalakkersuisut 

saqqummiussinissaat pillugu peqquneqarnissaannik aalajangiiffigisassatut siunnersuut.   

 

Tamanna tunngavigalugu ataatsimiititaliami ikinnerussuteqartut allannguutissatut 

siunnersuut nr. 1 akuersissutigineqassasoq inassutigaat. 

 

 

Taama oqaaseqarluni Ilaqutariinnermut Ataatsimiititaliap siunnersuut inaarutaasumik aappas-

saaniigassanngortippaa. 

 

 

 

 

 

 

 

 

 

 

Debora Kleist 

Siulittaasoq 

 

 

 

 

Jane Petersen  

 

Astrid Fleischer Rex  

 

   

 

 

 

 

 

Ruth Heilmann 
 

 
Knud Kristiansen 

Peqqissutsimut Naalakkersuisoq 
Agathe Fontain 
/Aanneqassaaq  


Ulloq 24. september 2010, nal. 13.00-imiit 14.00-imut Inatsisartut ataatsimiittarfianni 
2-mi isumasioqatigiinnissamut aggersaassut  


 


 


Ataatsimiititaliami Peqqissutsimut Naalakkersuisoq Agathe Fontain isumasioqatiginissaa 
Ilaqutariinnermut Ataatsimiititaliap kissaatigaa.  
 
Ilaqutariinnermut Ataatsimiititaliap makku oqaluuserineqarnissaat kissaatigaa: 
 
UKA 2010/30 Puigortunngorneq pillugu pinaveersaartitsinermik suliniuteqarnissaq 
kiisalu puigortunngorsimasut nunatsinni annertusiartuinnarnissaat peqqutigalugu, 
Naalakkersuisut pilersaarummik saqqummiinissaannik peqquneqarnissaannik Inat-
sisartut aalajangiiffigisassaattut siunnersuut. 
(Inatsisartunut ilaasortaq Olga P. Berthelsen, Inuit Ataqatigiit) 


 
 


a) Ilaqutariinnermut Ataatsimiititaliaq arlalinnik apeqquteqarpoq akissuteqarfigisannik 
tak. ilanngussaq. 
 
Isumasioqatigiinnermi akissutigisannut atatillugu Ilaqutariinnermut Ataatsimiititaliami 
ilaasortat itisiliissutaasumik apeqquteqarnissamut periarfissaqarlutik akissutigisavit 
qimerloorneqarnissaa Ilaqutariinnermut Ataatsimiititaliap kissaatigaa.  
 
Apeqqummut 2-mut akissutigisat innersuussutigalugu pilersaarutip pineqartup paa-
sisaqarfiginissaa kissaatigineqarpoq. 


  
b) Pineqartup suliarineqarnerata ingerlaqqinnissaanut kommunit maannamut suliaat  


suliniutaallu qanoq atorniarneritit nassuiaasiorneqarnissaa Ilaqutariinnermut Ataat-
simiititaliap kissaatigaa.  


 
c) Puigortunngortut pillugit pilersaarummik ataatsimoortumik suliap qiteqqunnerani 


nassuiaammik suliaqartoqarnissaanut periarfissaq pillugu naliliinissat Ilaqutariin-
nermut Ataatsimiititaliap kissaatigaa. 


 


Dato 19. september 2010  


J.nr. 01.38.02.05-00072/ 


01.38.02.04-00015 

d) Inuiaqatigiinni puigortunngortut pillugit pilersaaruteqarneq ukiorpassuarni Norgemi 
misilittagarineqarpoq. Pineqartoq pillugu misilittakkanik ilisimasannilluunniit atuiniar-
luni Norgimiunik oqartussanilluunniit allanik susassaqarfiit attaveqarsimava?  


 
 
 
Isumasioqatigiinnermi qulequtaasumut attuumassuteqartunik oqaloqatigiinnissaq, 
malitseqartitsinissaq itisilerutaasunillu apeqquteqarfigineqarnissat naatsorsuutigis-
savat.   
 
Isumasioqatigiinnermi oqaaseriumasat Ilaqutariinnermut Ataatsimiititaliamiit tigune-
qarnissaat kissaatigineqarpoq. Oqaaseriumasat kalaallisut danskisullu qarasaa-
siakkut uunga jhh@inatsisartut.gl nassiunneqarsinnaapput kingusinnerpaamillu i-
sumasioqatigiinnerup kinguninngua. 


 
Oqaaseriumasanik nassataqartoqassappat danskisuua isumasioqatigiinnerup aalla-
tinnginnerani Ilaqutariinnermut Ataatsimiititaliap oqaluttaanut tunniuteqquneqarpoq. 


  


 


 


Ilaqutariinnermut Ataatsimiititaliaq 
 sinnerlugu 


 
 


Debora Kleist  
Siulittaasoq 

